
Strucni rad
Semir Rebronja’'

AL-GAZAL - ARAPSKA LJUBAVNA PJESMA U
PRIJEISLAMSKOM I UMAJADSKOM PERIODU

Sazetak

Rad tretira arapsku [jubavnu poeziju i njene glavne
karakteristike u prijeislamskom i omajadskom periodu. Nastanak,
razvoj i karakteristike ove poezije u uskoj su vezi s prirodom
samog pjesnika, kao i mjestom nastanka. Na osnovu toga
razlikujemo gradski i pustinjski gazel. S aspekta stilskih
osobenosti, kao i pjesnikove posvecenosti cilju svoga pjevanja,
gradski gazel se izjednacava s hedonistickim, a pustinjski s
uzritskim, odnosno platonskim gazelom. Korijeni gazela sezu do
ranih perioda i pocetka arapske knjizevne tradicije. I najstarije
pjesme koje danas imamo pred sobom pocinju uvodnim ljubavnim
prologom, koji je u prijeislamskoj kasidi imao nezaobilazno mjesto
na samom pocetku kaside i predstavljao uvod u dalje pjesnikovo
pjevanje.

Ljubavna pjesma prenesena je i u omajadski period, ali u
novoj formi i s novim jezicko-stilskim osobenostima, a omajadska
epoha je takoder period osamostaljenja gazela kao samostalnog
pjesnickog Zanra. Time gazel dobija zasluzeno mjesto u arapskoj
knjizevnosti i u buducnosti ¢e veoma rijetko imati ulogu iz
prijeislamske kaside, kada je bio samo jedna sekvenca u
pjesnikovom pjevanju.

Kljuéne rijeci: gazel, ljubavna poezija, kasida, hedonisticki gazel,
platonska ljubav
1. Uvod

U knjizevno-teorijskoj literaturi gazel (al-gazal) se najcesce
definiSe kao lirska ljubavna pjesma, koja se sastoji od distiha (al-
bayt) Ciji broj varira izmedu pet i petnaest. To je tuzna pjesma o

' Vi§i asistent, Islamski pedagoski fakultet Univerziteta u Zenici,
r_semir@yahoo.com

Rad autora je dostavljen 19. 11. 2014. godine, a prihvacen za objavljivanje 30.
11.2014. godine.

ljubavi, cesto erotsko-elegijskog karaktera. Termin je arapskog
porijekla, ali se upotrebljava i u perzijskoj, turskoj 1 urdu
knjiZzevnosti i u njihovim jezicima ima posebno znacenje (Lewis,
1991:1028/2).

Korijen rijeci saCinjen je od triju suglasnika g-z-1 od kojeg je
1 gazala (gazala), glagol koji upucuje na zabavijanje, ljubavni
razgovor, ukazuje na pjesmu mladica upucenu djevojci (Lewis,
1991:1028-1029/2). U Tad:z al-arusu (Tag al-'aris) stoji:
w~Mugdzalat al-nisd’ — oznaCava razgovor sa Zenama. Ibn Sida (Ibn
Sida) navodi da rije¢ gazel oznacava igranje i zabavljanje sa
Zenama. Na§ ucitelj kaze? da je otigledno kako ova rije¢ znadi
razgovor sa zenama i ovo je jedno od njegovih znacenja. Poznato je
kod knjizevnika i lingvista da su gazel i nasib (al-nasib) — ljubavni
prolog na pocetku pjesme, pohvale vidljivih dijelova tijela voljene
osobe ili sje¢anje i spominjanje dana ljubavnih susreta ili rastanka i
njenog odlaska. Na osnovu svih misljenja mi zaklju¢ujemo da gazel
obuhvata sve postupke, situacije i rije¢i koje teku izmedu
zaljubljenog i voljene™ (Al-Zubaydi, 1965:91/30).

2. Ljubav i ljubavna pjesma u arapskoj knjizevnosti

Jedna od najopjevanijih tema arapske knjizevnosti je ljubav.
Bila je veoma bliska srcima Arapa te su joj, zbog toga, dali veoma
mnogo imena. Takoder, mnogo je i djela nastalih na temu ljubavi.
O znacajnom mjestu ljubavi kod Arapa dovoljno govori podatak da
postoji viSe od Sezdeset termina koji se odnose na ljubav (Al-
Gawziyya, 1999). Ovo je znacajan podatak ako se uzme u obzir
znacaj koji su prijeislamski Arapi pridavali jeziku. Jezik je bilo
njihovo najveée bogatstvo i njime su se di¢ili, zato su najvaznije
stvari 1 pojave u njihovom zivotu imale 1 najviSe imena koja su ih
detaljno i precizno opisivala, istiuci svako za sebe i najtananije
nijanse znacenja. Ibn Kajim (Ibn al-Qayyim) u svom djelu o ljubavi
Rawda al-muhibbin wa nuzha al- ‘Gsigin navodi veéinu ovih izraza,
od kojih su posebno frekventni sljedeci: al-mahaba (al-mahabba),
al-alaka (al-‘al'qa), al-heva (al-haw"), al-sababa (al-sab'ba), as-
Savk (al-sawq), al-kelef (al-kalaf), al-isk (al-‘iSq) i mnogi drugi.
Svaki od ovih termina nosi sebi svojstveno znacenje, ukazujuéi na

? Misli se na autora djela Al-sihdh tag al-lugat wa sihah al-'arabiyya Ismaila b.
Hamada al-Dzevheriju (Isma'll b. Hammad al-Jawhari, umro 393. hidzretske
godine, 1003. godine n. e.)

razli¢ite nijanse ljubavi, ljubavnog bola, c¢eznje, zudnje za
voljenom osobom.

Na mjesto ljubavi ukazuje 1 Cinjenica da su izrazi koji
oznacavaju gazel i ljubav sastavljeni od glasova koji se lahko
izgovaraju, da u njima nema konsonantskih podvostrucenja (tad'tf 1
tasdid), a imena Zena u gazelu su sastavljena od ,milozvu¢nih®
glasova; Hind (Hind), Lejla (Layla), Busejna (Butayna), Aza
('Azza). Sve ovo govori o bliskosti koju je arapski pjesnik osecao
prema ljubavi i1 Zeni (Abu Rihab, 1947:10). Sada ¢emo navesti
nekoliko najzastupljenijih termina koji se odnose na ljubav s
njihovim osnovnim znacenjima:

Al-Hub (al-Hubb — ljubav) Prema misljenju nekih autora,
osnova rijeCi hubb, mahabba jeste al-safa’ — Cistoca, jer Arapi,
kada Zele da kazu da neko ima ¢iste 1 blistave zube, kazu habab al-
asndn (Al-Gawziyya, 1999). Autor Tadzu al-arusa kaze: ,,Ahaba
al-bair (Ahabba al-b'air) — za devu koja legne i nece da ustane. To
je ona deva koja, uslijed bolesti, legne na zemlju i ne moze ustati te
u takvom stanju ostaje sve dok ne umre ili bude izlijecena™ (Al-
Zubaydi, 1965:220/3). Ovim se Zzeli ukazati na stanje zaljubljenog
srca koje, poput bolesne deve vezane za zemlju, biva vezano za
srce svoje drage i u takvom stanju ostaje sve dok se ne izlijeci ili, iz
prevelike ljubavi, umre. Postoje i mnoga druga znacenja ovog
korijena, od kojih je bitno istaci sljedeéa: al-habba — sjemenka
neke biljke (Al-Zubaydi, 1965: 221/3). Ljubav je poput sjemena,
zasijana u srcu zaljubljenog, iz kojeg klija i raste biljka ljubavi. 4/-
habbet oznatava 1 ono $to nosi voda u naletu bujice (Al-Zubaydi,
1965:221/3). U tom smislu, ljubav bi oznacavala i uznemirenost i
uzbudenje prilikom susreta s voljenom. Izraz habbetu al-qalb u
arapskom jeziku takoder oznacava i najskrivenije dubine
¢ovjekovog srca. To je i crni ugrusak krvi koji se stvara u ljudskom
srcu (Al-Zubaydi, 1965:223/3). Ovaj izraz oznafava 1 caSu
ispunjenu vodom ili pijeskom u koju nista viSe ne moze stati (Al-
Zubaydi, 1965:224/3). U ovom izrazu vidimo sve aspekte ljubavi:
zasicenost srca, koje je puno, nepristupacno i zatvoreno za svakog
drugog do voljene osobe, poput ¢ase ispunjene vodom, pijeskom ili
drugom materijom.

Al-alaka (al-‘Alaga — veza, spona) — govoreéi o znalenju
ovog izraza, Al-Dzavhari (Al-Gawhar) u Al-Sihahu kaze da dolazi
u znacenju ljubav, strast; za pogled pun ljubavi Arapi kazu
nazretun min zi alak (nazra min 71 ‘alaq). Pjesnik kaze:

Htio sam se strpiti prema tebi, ali izdade me

Ljubavna nit sto je u mome srcu od davnina za te
(Al-Gawhari, n. d.:958).

Al-hava (al-haw' — strast, naklonost) u arapskom jeziku
oznacava ljubav i naklonost u svim situacijama, bilo da se radi o
dobru ili o zlu (Fayruzabadi, 1995:1211). U Tadzu al-arusu se
navodi: ,,Al-Hava je ljubav... Al-Azhari kaze: ‘To je zaljubljenost
zaljubljenog prema necemu i dominacija te ljubavi nad njegovim
srcem.’* (Al-Zubaydi, 1965:326/40).

Al-meveda (al-mawadda — prevelika ljubav) u arapskom
jeziku oznacava preveliku ljubav. To je stepen ljubavi u kojoj onaj
koji voli osje¢a veliku milost 1 njeznost prema voljenoj osobi (Al-
Gawziyya, 1999:14). U Tad? al-arusu se navodi: ,,Al-Wadd, al-
widad je ljubav i prijateljstvo, a upotrebljava se i u znacenju
htijenja i Zeljenja. Ibn Sidah kaze: ‘Al-Waddu je ljubav u svim
aspektima dobra’. U djelu 4Al-Mufradat stoji: ‘Al-Waddu: Ljubav
prema necemu i zelja da to voljeno postoji i opstoji i upotrebljava
se u svakom od ova dva znacenja... Al-wuddu je Covek previse
zaljubljen’* (Al-Zubaydi, 1965:678/9).

Al-Vedzd (al-Wagd — ljubav pomijeSana s tugom) — ovaj
izraz obi¢no oznacava ljubav nakon koje dolazi tuga i koristi se da
oznaéi tugu izazvanu ljubavlju (Al-Gawziyya, 1999:15). U Tadzu
stoji: ,,Wagd, s fathom i sukunom, upotrebljava se samo kada je
ljubav u pitanju. To je stanje u kojem Covjek prema Zeni osjeca
snaznu ljubav, kada za njom zudi i voli je snazno i duboko... isti
korijen se upotrebljava da oznaci i tugu, s tim Sto u perfektu dolazi
na oblik wahida® (Al-Zubaydi, 1965:256-257/9).

Al-8avk (al-Sawq — Ceznja) je stremljenje srca prema necemu.
U TadzZu se navodi: ,,Al-Sawq je stremljenje duse prema necemu,
praceno ¢eznjom.* (Al-Zubaydi, 1965:538/15).

As-sababa (al-sababa — zarka ljubav) — autor 4/-Sihaha kaze:
,Al-sabdba je njeznost i tananost ¢eznje i njen Zzar... Al-Sabb je
zaljubljenik koji ¢ezne* (Al-Zubaydi, 1965:181/3). Ovaj izraz u
osnovi oznacava prolijevanje i sipanje vode, bujicu. To je ljubav
koja, poput bujice, zasipa srce zaljubljenog.

Al-isk (al-"i8q) oznacava opcinjenost 1 zadivljenost
zaljubljenog ljubljenom i predstavlja pretjerivanje u ljubavi. To je
ljubav koja zaslijepi osje¢anja tako da zaljubljeni ne moze spoznati
nedostatke i manjkavosti voljene/og. Ibn Sina je napisao poslanicu
0 '18qu u kojoj pojasnjava njena znacenja i kaze da se ovo ne odnosi
samo na ljude, ve¢ na sva druga bica, nebeska tijela, elemente,
biljke i zivotinje. To je poput ljepote koja se ne moZe spoznati i

opisati (Al-Zubaydi, 1965:158/16). Izraz 'asaqa oznacava i zeleno
drvo koje pocinje vehnuti i Ciji listovi poCinju Zutjeti, te mnogi
smatraju da je i zbog toga zaljubljenik nazvan ovim imenom (Al-
Zubaydi, 1965:159/16). To i jeste stanje snazno zaljubljenog.
Arapski pjesnik, obuzet ljubavlju, doista predstavlja drvo uvehlih i
pozutjelih listova.

U arapskom jeziku postoji, mada je umnogome nadbrojan
divanima ljubavne poezije, znacajan broj djela o teoriji ljubavi. S
obzirom na to, Lois Gifen istiCe da u islamskom svijetu obi¢no
prevladava religiozni motiv, broj djela o teoriji misti¢ne ljubavi
nadmasuje onaj o teoriji profane (Gifen, 2005:9).

Navest ¢emo najistaknutija klasicna djela arapskih autora o
teoriji ljubavi.

Risdla fi al-'isq wa al-nisa’, ¢iji autor je Dzahiz (Jahiz) — u
ovom ogledu autor raspravlja o znacenju rije¢i 'iSk 1 njenoj
pravilnoj upotrebi, pokazujuéi da je strasna ljubav osjecanje koje u
muskarcu pobuduje samo Zena i nista drugo (Gifen, 2005:21).

Kitab al-zahra Tbn Davuda jedno je od najznacajnijih djela o
ljubavi u arapskoj knjizevnosti. Takoder, veoma je znacajan izvor
mnogih ljubavnih pjesama. Knjiga se sastoji od sto poglavlja — u
prvih pedeset autor piSe o posljedicama ljubavi, a u drugih pedeset
0 raznim temama u poeziji.

I'tilal al-qulib, autora Muhameda b. Dzafera b. Muhameda
es-Samirija el-Haraitija (Muhammad b. Ja'far b, Muhammad al-
Samirt al-Haraiti — umro 938. n. e., 240. h.). Ova knjiga mnogo
visSe tretira odnos islama prema ljubavi i zaljubljenosti nego Sto
tretira samu teoriju ljubavi. (Al-Haraiti, 2000)

Kitab ar-riyd', autora Abu Abdullah al-Marzubanija (Abi
'Abdullah al-Marzubani).

Kitab al-ma'sin fi sirr al-hawd al-makniin, autora Ibrahima
al-Hisrija (Ibrahim al-Hisr1, umro nakon 1022).

T'awq al-hamadma fi al-ulfa wa l-ulldf, autora Ibn Hazma (Ibn
Hazm).

Rawda al-muhibbin wa nuzha al-‘asiqgin, Ibn Kajim al-
Dzevzi.

Ovo su neki od najznacajnijih naslova klasi¢ne arapske
knjizevnosti koji tretiraju teoriju ljubavi. Detaljniji podaci o ovim
djelima mogu se pronaci u predgovorima njihovih izdanja, a i Lois
Gifen u svojoj knjizi Profana ljubav u Arapa donosi opsiran spisak
i analizu svih znacajnijih djela napisanih o ovoj temi (Gifen,
2005:19-85).

Pored podjele zasnovane na period nastanka gazela, na
prijeislamski i omajadski, postoji jo§ jedna, na osnovu toga kako je
gazel iskazao osjeéanja pjesnika 1 Sta je njegov cilj u sustini. Tako
razlikujemo tri vrste gazela: al-gazal al-hisi (al-gazal al-hisst) ili
as-sarih (al-sarih) (hedonisticki, osjetilni gazel, gazel o culnoj
ljubavi), al-gazal al-uzri (al-gazal al-udri, pjesma platonske
ljubavi) 1 al-gazal at-taklidi (al-gazal al-taqlidi, tradicionalni
gazel). S obzirom na to da su ove dvije podjele isprepletene, da je
svaka od ove tri vrste gazela postojala i u jednom i u drugom
periodu, samo S$to je jedna od njih bila u odredenom periodu
dominantna, a druga manje zastupljena, ne¢emo ih posebno
obradivati, ve¢ ¢e u govoru o prijeislamskom i omajadskom
periodu biti rije¢i 1 o najznacajnim predstavnicima ove tri vrste
ljubavne lirike.

3. Ljubavna poezija prijeislamskog perioda

Ljubavna pjesma je jedna od najstarijih formi u arapskoj
knjizevnosti. Glavni razlog njene starine je u tome S$to je ova tema
povezana s ljudskom prirodom. Ona zauzima znacajno mjesto u
arapskoj poeziji u svim epohama i vremenima. Karakteristika
prijeislamske kaside jeste da pocine ljubavnim prologom (al-nasib)
u kojem pjesnik pjeva o napuStenom boraviStu svoje drage,
oplakuje ta stanista i daje opise voljene osobe (Mahmiid, 8). Sama
re¢ nasib (al-nasib) oznacava, u staroj arapskoj knjizevnosti,
elegi¢ni zaseban Zanr, kao Sto su i pjesme hvale, satire 1 samohvale.
Glagol nasaba zna¢i pjevati o ljepoti Zene, mesib je ljubavna
pjesma u kojoj je Zena inspiracija (Lewis, 1991:1028/2; Al-Rafi",
2005:75/3). To je al-gazal al-taqlidi (tradicionalni gazel), koji je
najzastupljenija forma gazela u prijeislamskoj poeziji. Ovaj dio,
kao uvodni dio veéine prijeislamskih kasida, formalno je bio
uklopljen 1 ukomponovan u cjelinu kaside, ali je tematski bio
potpuno nezavisan u odnosu na druge dijelove pjesme.

Govoreci o ovoj vrsti gazela, Sulejman Grozdani¢ kaze: ,,Na
pocetku kaside nalazi se lirski ljubavni preludij. U njemu pjesnik,
koji je naj¢esée na putovanju sa svojim drugovima, opet najéesée s
dvojicom, zastaje na mjestu gdje je nekada bila njegova draga.
Ostaci davna$njeg Zivota i boravista ljudi jo§ su vidljivi. Iskopani
Zljebovi, nagorjelo kamenje 1 drugi tragovi ljudskog prebivanja
bude pjesnikove uspomene. On se Cesto pita da li je to zaista njeno
nekadasnje boraviste, a potom, gdje li se ona sada nalazi. Pri tome

246



Zbornik radova Islamskog pedagoskog fakulteta u Zenici br. 12/2014.

ga obuzima silna ¢eznja. Trenutkom zastoja pjesnik se koristi da
opiSe svoju draganu, da kaze kako je uzivao u njenim carima. U
okviru ovog uvoda pjesnik s tugom prati karavanu kako odlazi i
odnosi njegovu ljubav u beskrajne daljine pustinje (Grozdanié,
1975:40). Evo nekoliko primera gazela u prijeislamskim kasidama:
Stanite da placemo sjecajuci se drage i logora njenoga
Sto bijase nekad ovdje usred nepregleda pjescanoga.
Posvuda su vidljivi, nezameteni ostaci njegovi,
lako su pijeskom usrdno tkali juzni i sjeverni vjetrovi.
Gle, tragovi blistavo-bijele gazele po dvoristu su njezinome
1 po koritu, a ti brabonjci nalik su zrneviju biberovome.
Drugi, prijeislamski pjesnik Tarafa b. Abd, kaze:
Za Havlom ostadoSe tragovi u pjescanoj ravnici,
Ukazujuci se jasno kao tragovi tetovaze na nadlaktici.
Prijatelji moji pored mene deve zaustavise,
., U ocajanju ne toni, ve¢ se muski drzi*, oni rekose.
A sjecam se kada su nosiljke moje drage zorom odlazile
1 dolinama nepreglednim kao lade ogromne plovile.
(Durakovi¢, 2004:44)
Ono Sto je karakteristicno za prijeislamski gazel jeste
upotreba foposa (ar. Atldl, lat. Locus amoenus, topos), pjesnicke
slike ili postupka koji se cesto koristi u pojedinim Zanrovima.
Vjestina iznalaZzenja 1 upotrebe opc¢ih mjesta u evropskoj
knjizevnosti datira jo$ iz antike kada se 1 izdvaja posebna grana
retorike — topika. U pocetku je ovaj postupak bio koristen
isklju¢ivo u pravnom i politickom diskursu, da bi kasnije presao i u
sferu poezije. Toposi u poeziji, pa tako i u prijeislamskom nesibu,
uglavnom su vezani za prirodu. Posebno je, kasnije, ovaj postupak
vezan za ljubavni liriku i odnosi se na opis izmiSljenog i
imaginarnog pejzaza. U evropskoj knjizevnosti, ustaljeni elementi
su Suma, razgranato drvo, izvor bistrog potoka, livada sa stadom
koje pase, pastir 1 pastirica koji ¢uvaju stado, pjevanje ptica itd.
(Popovi¢, 2007:739-340). U arapskoj knjizevnosti, ustaljeni
elementi su nagorjelo pustinjsko kamenje, pjeSc¢ane dine, pustinjski
brezuljci, doline, koji veoma cesto imaju i svoja imena, koja
pjesnik neizostavljivo navodi, ostaci boravista, tragovi vatre,
tragovi deva, krda divljih krava i krotkih gazela koje naseljavaju ta
mjesta nakon odlaska drage i njenog karavana.
Funkcija spomenutih poetskih toponima jeste dodatno
isticanje takozvane poetske nostalgije koja prozima lirski prolog.
Tako se spominjanjem poznatih mjesta u potpunosti privlaci paznja

onih koji slusaju i priprema ih se na najbolji nain za nastavak
pjesni¢kog putovanja do njegovog konacnog cilja. Na ovaj se nacin
potvrduje Ibn Kutejbin (Ibn Kutayba, umro 889. godine) stav da
pjesnik nesibom Zeli ovladati srcem i ose¢ajima auditorijuma kako
bi ga sigurno doveo do Zeljene poente (Meissami, 1998).

Spominjanje toponima je bilo toliko izrazito da je kod Harisa
b. Hilize (Harit b. Hilliza), naprimjer, u nesibu u samo tri bejta
distiha navedeno dvanaest toponima:

A sretali smo se na Samau, brdu kamenitome,
1 na Al-Halsai, najbliZzem boravistu njenome.
Zatim na Al-Muhajjatu, Al-Sifahu, Al-Anaku,
Na Azibu i Al-Vafau, te na mjestu Fitaku:
U lugovima Al-Kate, kroz Al-Surbuba dolinu,
Na Al-Abla bunaru i na brdu Al-Subetanu.
(Durakovi¢, 2004:136)

Pored upotrebe toponima, Cesta je upotreba i brojnih, kasnije
ved ustaljenih, imena Zena o kojima pjesnik pjeva.

U prijeislamskom periodu ljubavna lirika se kretala u vise
pravaca, koje je nuzno spomenuti i o njima nesto kazati. Prvi od
ovih smjerova jeste pjesma o osjetilnoj i Cujnoj ljubavi —
hedonisticka (al-gazal al-hissi). Veéina prijeislamskih pjesnika
pjevala je o ljubavi prema Zzeni i opisivala je deskriptivnim
sredstvima koji su izvirali iz suStine prijeislamske sredine i
primjetno je da je to vodeca forma gazela u tom periodu. Malo je
pjesnika koji u svojim pjesmama na taj nacin ne opisuju svoje
voljene osobe.

Mnogo je primjera u prijeislamskoj poeziji gdje pjesnik svoju
voljenu poredi s nekim stvarima, predmetima i pojavama iz
ambijenta pustinje i beduinskog Zivota (Bakkar, 1971:14).

Treba napomenuti da je veoma cest simbol nedostizne
ljepote, neuhvatljive ceZnje i Cedne djevojke upravo gazela.
Nezaobilazna je i etimoloSka veza rijeci gazel 1 gazela. Takoder,
kod Ibn Abi Sulme (Ibn Abi Sulmd) primje¢ujemo da on opisuje i
uporeduje svoju dragu, njene o¢i, njihovu krupnocu s o¢ima divljih
krava 1 gazela, uporeduju¢i ih, takoder, s biserima i draguljima s
dna mora (Al-Duhhan, 1981:28). Takoder, veoma ¢esto se dogada
da pjesnik lice svoje drage uporeduje sa suncem, mjesecom,
zvijezdama ili sazvjezdima (Al-Basta't, 1937:24).

Prijeislamski pjesnik se, prije svega, zadrzava na tjelesnom
opisu drage. Veoma je rijetko, skoro nemoguée, u prijeislamskoj
poeziji susresti moralne opise Zene. ,.Dovoljno je, Sto ovdje

zapazamo, kako se pjesnik nije zadrzavao ni na jednom svojstvu
ljepote u duhovnom/moralnom znacenju, ve¢ sva svojstva njegove
drage koja su mu privlacila paznju bila su iskljuc¢ivo ¢ulna. On se
zadrzavao na svakom njenom dijelu, od glave do pete, dajuc¢i nam
idealnu sliku svakog dijela tijela” (Durakovic, 2007:158).

Sukri Fejsal (Sukri Faysal) zapaza da prijeislamski pjesnik
nije razlikovao postojanje dvije ljepote: ljepotu tijela i ljepotu duse,
za njega je ljepota jedna. Prema misljenju Bekkara Y. H. sustinski
razlog nepostojanja moralnog opisa Zene u prijeislamskoj poeziji je
to .,Sto nije postojala prilika da pjesnik Zivi s onom o kojoj bi
pjevao i tako je upoznao. U rijetkim prilikama to bi bili kratki
susreti ili pogledi iz daljine.” Iz ovakvog stava pjesnika vidi se
njegov odnos prema ljepoti i Zeni uopée. Zena prijeislamske pjesme
je bijele puti, duge i crne kose, blistavih zuba, dugog i blistavog
vrata, i ta slika se javlja u skoro svim kasidama prijeislamskog
perioda.

Za prijeislamskog pjesnika, ljubav i Zena o kojima pjeva u
pjesmi su samo jedna sekvenca u citavom nizu pustinjskog
krajolika kojim se u svojoj pjesmi krece, samo jedan segment o
kojem pjeva u svojoj kasidi. To je takav gazel, kako zapaza Taha
Husein, koji ne pjeva o ,,prakti¢noj” ljubavi, ve¢ je to jedna od
formi arapske knjizevnosti, kao §to su i medh — panegirik (madh),
hidza — rugalica (higa') i druge forme koje su u to vrijeme bile
zastupljene u arapskoj knjizevnosti (Taha, 1925:188/1).

Nakon uvodnog prologa motiv ljubavi se, uglavnom, gubi iz
prijeislamske kaside. Posto ga je pjesnik iskoristio da skrene paznju
na svoje pjevanje, on nastavlja s drugim slikama svoga putovanja,
opisuje pustinjsku kisu, poput Imrul Kajsa, ili konja, krda deva,
vojne podvige, poput 'Antare, i slino. Takav nain pjevanja Cini
ovaj uvodni gazel tradicionalnim gazelom (al-gazal al-taqlidr).

Isto tako, zena je u prijeislamskoj poeziji .,bez glasa®,
nemamo dijaloga 1 razgovora s njom, ne mozemo saznati kakva je
osjecanja ona gajila prema pjesniku. Izuzetak je nekoliko stihova
Imrul Kajsa koji prikazuju dijalog s jednom od svojih ljubavnica.

Ono §to se kasnije u nauci o knjizevnosti naziva al-gazal al-
'udrt (uzritski gazel, pjesma o platonskoj ljubavi), vuce svoje
korijene joS iz prijeislamske knjizevnosti, iako je znatno manje
zastupljen od prethodno spomenutog gazela. Naravno, ova ljubavna
pjesma nije bila ono §to je bila uzritska ljubavna pjesma s kraja VII
i pocetka VIII stoljeca (kraj I i pocetak II stolje¢a po Hidzri), jer ne
posjeduje tu ljubavnu zar ,,u kojoj pjesnikovo tijelo kljuc¢a™ i pati

